
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի  Հանրապետության  կառավարությունը  որոշում  է.

1. «Հայաստանի  Հանրապետության  2013 թվականի  պետական  բյուջեի  մասին» Հայաստանի  Հանրապետության  օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման N 5 հավելվածում կատարել փոփոխություններ` համաձայն N 1 հավելվածի:

2. 2013 թվականին հանրակրթական դպրոցներում կրթական ծրագրերի իրականացման գծով պարտքեր չառաջացնելու հանգամանքով պայմանավորված` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 106414.6 հազ. դրամ, համաձայն N 2 հավելվածի : 

3. Սույն որոշման NN 1 և 2 հավելվածներում նշված մարմինների ղեկավար​ներին` սույն որո​​​շումից բխող` Հայաստանի Հանրապետության կառավարության 2012 թվա​կանի դեկ​տեմ​​բերի 20-ի «Հայաստանի Հանրապետության 2013 թվականի պետական բյուջեի կա​տա​րումն ապա​հովող միջոցառումների մասին» N 1616-Ն որոշման NN 11 և 12 հավել​​ված​նե​րում կատարվող փո​փո​խու​թ​յունների մասին 15-օրյա ժամկետում տեղեկացնել Հայաստանի Հանրա​պե​տու​​թ​յան ֆի​նանսների նախարարությանը, որից հետո միայն կրթական ծրագրերի ֆինանսավորման նպատակով կնքված պայմանագրերում կատարել համապատասխան փոփոխություններ:

4. Սահմանել, որ սույն որոշման N 2 հավելվածով հատկացվող գումարների տրամադրման վրա չեն տարածվում Հայաստանի Հանրա​պե​տության կառավարության 2003 թվականի դեկտեմբերի 24-ի N 1937-Ն որոշման դրույթները:

5. Հայաստանի Հանրապետության փոխվարչապետ, Հայաստանի Հանրապետության տարածքային կառավարման նա​խա​​րարին` սույն որոշման N 2 հավելվածով Հայաստանի Հանրապետության տարած​քային կառավարման նախա​րարությանը տրամադրվող գումար​ները հատկացնել Երևանի քաղա​քա​պետարանին` որպես պետության կողմից Երևանի համայնքի ղեկավարին պատ​վիրակ​ված լիազո​րու​թյունների իրականացման ֆինանսա​վորում, բյուջետային հատկա​ցումների գլխա​​վոր կարգադրիչի իրավունքները վերապահելով Երևանի քաղաքա​պետա​րա​նին` պայ​մա​​նով, որ կապահովվի Հայաստանի Հանրապետության կառավա​րության 2012 թվա​կանի դեկ​տեմբերի 20-ի «Հայաստանի Հանրապետության 2013 թվա​կանի պետա​կան բյուջեի կա​տա​րումն ապահովող միջոցառումների մասին» N 1616-Ն որոշման 14-րդ կետի 1-ին են​թա​կե​տի «ա» և  «բ» պարբերություններով ամրագրված պահանջների կատարումը:

ՀՀ ֆինանսների նախարար Դավիթ Սարգսյան
ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության որոշման նախագծի վերաբերյալ
1. Անհրաժեշտությունը` 

Սույն նախագծի ընդունման անհրաժեշտությունը պայմանավորված է ՀՀ 2013 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարմամբ` կապված ՀՀ կառավարության 2013թ. հունվարի 16-ի N83-Ն որոշման 8-րդ և  ՀՀ կառավարության 2013թ. հունիսի 13-ի N628-Ն որոշման 3-րդ կետով տրված հանձնարարականների կատարման հետ : Մասնավորապես. վերահաշվարկը կատարվել է` ՀՀ կառավարության 2012թ. դեկտեմբերի 20-ի N1616-Ն որոշման 7.3-րդ և 25-րդ կետերով տրված հանձնարարականների համաձայն ՀՀ կրթության և գիտության նախարարության և ՀՀ մարզպետարանների (Երևանի քաղաքապետարանի) կողմից ներկայացված տվյալների հիման վրա (նշված որոշմամբ պահանջվում էր մինչև 2013թ. սեպտեմբերի 10-ը ՀՀ ֆինանսների նախարարություն ներկայացնել տվյալներ 2013թ. հունվարի 1-ի դրությամբ և 2013/2014 ուսումնական տարվա սկզբում հանրակրթական դպրոցների աշակերտների թվի, ինչպես նաև ներառական կրթության, հատուկ հանրակրթական ուսումնական հաստատությունների և  նախնական մասնագիտական (արհեստագործական) ուսումնական հաստատությունների սովորողների թվի վերաբերյալ):

ՀՀ կառավարության 2013թ. հունվարի 16-ի N83-Ն որոշման 8-րդ կետով հանձնարարվել էր ՀՀ ֆինանսների նախարարին` ՀՀ կրթության և գիտության նախարարի  և ՀՀ առողջապահության նախարարի կողմից ներկայացված հաշվարկների հիման վրա սահմանված կարգով ՀՀ կառավարություն ներկայացնել ծախսերի վերաբաշխում կատարելու վերաբերյալ  առաջարկություն, իսկ ՀՀ կառավարության 2013թ. հունիսի 13-ի N628-Ն որոշման 3-րդ կետով հանձնարարվել էր ՀՀ ֆինանսների նախարարին` ՀՀ կրթության և գիտության նախարարի կողմից մինչև 2013թ. սեպտեմբերի 20-ը ներկայացված` ՀՀ շահագրգիռ պետական կառավարման մարմինների հետ համաձայնեցված հաշվարկների հիման վրա ՀՀ կառավարություն ներկայացնել առաջարկություն ՀՀ 2013թ. պետական բյուջեում համապատասխան վերաբաշխում կատարելու վերաբերյալ : 

2. Ընթացիկ իրավիճակը և խնդիրները` 

Վերահաշվարկի արդյունքում հանրակրթական դպրոցներում սովորողների միջին տարեկան թվաքանակը կազմել է 350.3 հազար` ՀՀ 2013թ. հաստատված բյուջեի 356.2 հազարի դիմաց, կամ` սովորողների թվաքանակի նվազումը կազմել է 5.9 հազար : Սովորողների թվաքանակի նվազմամբ պայմանավորված` հանրակրթական դպրոցների գծով ՀՀ 2013թ. պետական բյուջեով նախատեսված հատկացումներից սպասվող տնտեսումը կազմում  է 736589.0 հազ.դրամ:

Նախադպրոցական կրթության գծով ծախսերը նվազել են 4861.6 հազ.դրամով: ՀՀ Արարատի, Լոռու, Սյունիքի և Տավուշի մարզպետարաններին նախատեսված  ծախսերի նվազումը պայմանավորված է երեխաների միջին տարեկան թվաքանակների նվազմամբ, համապատասխանաբար` 9-ով, 36-ով, 44-ով և 14 երեխայով, իսկ ՀՀ Արագածոտնի, Արմավիրի, Գեղարքունիքի և Շիրակի մարզպետարանների գծով ծախսի ավելացումը պայմանավորված է երեխաների միջին տարեկան թվաքանակի աճով, համապատասխանաբար` 4-ով, 6-ով, 18-ով և 22-ով: 

Ծախսերի վերահաշվարկ է կատարվել նաև ներառական կրթության մասով, որի գծով ծախսերն ավելացվել են 17450.4 հազ.դրամով : ՀՀ կրթության և գիտության նախարարի հրամանի համաձայն ներառական կրթություն իրականացնող դպրոցների թիվը  2013 թվականին ավելացվել է 19-ով, այդ թվում, Երևանում` 5-ով, Արմավիրի մարզում` 2-ով, Գեղարքունիքի մարզում` 1-ով, Լոռու մարզում` 5-ով,  Շիրակի մարզում` 4-ով, Սյունիքի մարզում` 2-ով: Նշվածով պայմանավորված` ՀՀ կրթության և գիտության նախարարության գծով ներառական կրթության ծախսերը հաշվարկվել են միջին տարեկան 487 սովորողի հաշվով` ՀՀ 2013թ. հաստատված բյուջեի 481-ի դիմաց, ՀՀ Արմավիրի, Գեղարքունիքի, Լոռու, Շիրակի և Սյունիքի մարզպետարանների գծով ծախսերը հաշվարկվել են, համապատասխանաբար` 77; 74; 154; 182 և 98 սովորողի հաշվով (ՀՀ 2013թ. հաստատված բյուջեով նշված մարզերում ներառական կրթության մեջ ընդգրկված երեխաների միջին տարեկան թվաքանակը կազմել է, համապատասխանաբար` 68; 68; 133; 127 և 91 սովորող) : Միաժամանակ, Երևանի քաղաքապետարանի գծով ներառական կրթության ծախսերը հաշվարկվել են միջին տարեկան 1228 սովորողի հաշվով` ՀՀ 2013թ. հաստատված բյուջեի 1327-ի դիմաց, չնայած դպրոցների թվի 4-ով ավելացմանը, իսկ Վայոց ձորի մարզպետարանի գծով ծախսերը հաշվարկվել են 43  սովորողի հաշվով` 2013թ. հաստատված բյուջեի 47-ի դիմաց : 

Սովորողների թվաքանակի և դասարանների թվի փոփոխությամբ, ինչպես նաև կաթսայատների միջոցով ջեռուցման կազմակերպման ծախսերի վերահաշվարկով  պայմանավորված` վերահաշվարկ է կատարվել նաև հատուկ կրթության ծախսերում: 

Նախնական մասնագիտական (արհեստագործական) և միջին մասնագիտական ուսումնական հաստատությունների գծով ՀՀ կրթության և գիտության նախարարությանը նախատեսված ծախսերը նվազել են, համապատասխանաբար` 243234.0 և 48000.0 հազ.դրամով: Միաժամանակ, ՀՀ առողջապահության նախարարության ենթակայության քոլեջների` ՀՀ կրթության և գիտության նախարարության ենթակայությանն անցմամբ պայմանավորված, նշված ծրագրերով ՀՀ ԿԳՆ-ի ծախսերն ավելացել են, համապատասխանաբար` 828.0 և 56543.8 հազ.դրամով:

Արդյունքում, սովորողների թվաքանակների փոփոխություններով պայմանավորված, կրթական հաստատությունների գծով նախատեսված ծախսերում կատարված վերահաշվարկի հիման  վրա 1014086.5 հազ.դրամ ուղղվել է ՀՀ կառավարության պահուստային ֆոնդ:

Միաժամանակ, մինչև տարեվերջ հանրակրթական դպրոցների գծով պարտքեր չառաջացնելու հանգամանքով պայմանավորված` ՀՀ կառավարության պահուստային ֆոնդից նախատեսվում է հատկացնել  106414.6 հազ.դրամ, որից` Երևանի քաղաքապետարանին` 96414.6 հազ.դրամ, ՀՀ Շիրակի մարզպետարանին` 10000.0 հազ.դրամ : 

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ 2013 թվականի պետական բյուջեով կրթության ոլորտի գծով նախատեսված ծախսերում վերահաշվարկի կատարում` պայմանավորված սովորողների թվաքանակների փոփոխություններով, ինչպես նաև ՀՀ կառավարության պահուստային ֆոնդից հանրապետության հանրակրթական դպրոցներին աջակցության իրականացում : 
5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

2013 թվականին սովորողների թվաքանակների փոփոխություններով պայմանավորված` ՀՀ 2013 թվականի պետական բյուջեով կրթության ոլորտի գծով նախատեսված ծախսերի ճշտում, որի արդյունքում պակասեցումը կազմում է 1014086.5 հազ.դրամ, որն էլ ուղղվում է ՀՀ կառավարության պահուստային ֆոնդ: Միաժամանակ, մինչև տարեվերջ հանրակրթական դպրոցների գծով պարտքեր չկուտակելու հանգամանքով պայմանավորված` ՀՀ կառավարության պահուստային ֆոնդից Երևանի քաղաքապետարանին և ՀՀ Շիրակի մարզպետարանին նախատեսվում է հատկացնել, ընդամենը` 106414.6 հազ.դրամ:

ՏԵՂԵԿԱՆՔ
ՀՀ կառավարության «Հայաստանի Հանրապետության 2013 թվականի պետական

 բյուջեում վերաբաշխում, Հայաստանի Հանրապետության կառավարության 

2012 թվականի դեկտեմբերի 20-ի  N 1616-Ն որոշման մեջ փոփոխություններ

 կատարելու և պետական բյուջեից գումար հատկացնելու մասին» 

որոշման նախագծի ընդունման կապակցությամբ այլ իրավական ակտերում 

փոփոխություններ կամ լրացումներ կատարելու անհրաժեշտության
 կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 

ՏԵՂԵԿԱՆՔ
ՀՀ կառավարության «Հայաստանի Հանրապետության 2013 թվականի պետական

 բյուջեում վերաբաշխում, Հայաստանի Հանրապետության կառավարության 

2012 թվականի դեկտեմբերի 20-ի  N 1616-Ն որոշման մեջ փոփոխություններ

 կատարելու և պետական բյուջեից գումար հատկացնելու մասին» 

 որոշման նախագծի մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 

Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2013 թվականի պետական

 բյուջեում վերաբաշխում, Հայաստանի Հանրապետության կառավարության 

2012 թվականի դեկտեմբերի 20-ի  N 1616-Ն որոշման մեջ փոփոխություններ

 կատարելու և պետական բյուջեից գումար հատկացնելու մասին» 

 որոշման նախագիծը
1.  «Հայաստանի Հանրապետության 2013 թվականի պետական բյուջեի մասին»  Հայաստանի Հանրապետության օրենք,

2. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշում:

3. Հայաստանի Հանրապետության կառավարության 2013 թվականի հունվարի 16-ի «Հայաստանի Հանրապետության կառավարության 2002 թվականի հունիսի 20-ի N1009-Ն,  2003 թվականի հուլիսի 10-ի N855-Ն և 2004 թվականի հունվարի 29-ի N85-Ն որոշումներում փոփոխություններ կատարելու մասին» N 83-Ն որոշում:

4. Հայաստանի Հանրապետության կառավարության 2013 թվականի հունիսի 13-ի «Հայաստանի Հանրապետության նախնական մասնագիտական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատությունների 2013/20147 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերը հաստատելու մասին» N 628-Ն որոշում:







